	ԱՄՓՈՓԱԹԵՐԹ
«Հայաստանի Հանրապետության կառավարության 2021 թվականի ապրիլի 1-ի թիվ 429-Ն  որոշման մեջ փոփոխություն կատարելու մասին» ՀՀ կառավարության որոշման նախագծի

	1․ ՀՀ պաշտպանության նախարարություն
	12․10․2023

	
			ՊՆ/510/6226-2023

	    2023 թվականի հոկտեմբերի 10-ի Ձեր N 43/21/121880-23 գրության առնչությամբ հայտնում եմ, որ «Հայաստանի Հանրապետության կառավարության 2021 թվականի ապրիլի 1-ի N 429-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	2. ՀՀ ազգային անվտանգության ծառայություն
	16.10.2023

	
	11/1531

	    «Հայաստանի Հանրապետության կառավարության 2021 թվականի ապրիլի 1-ի N 429-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն

	3․ Առողջապահության նախարարություն
	19․10․2023

	
	ԱԱ/02.2/23066-2023

	    Առողջապահության նախարարությունում ուսումնասիրվել է Ձեր 2023 թվականի հոկտեմբերի 10-ի թիվ 43/21/121880-23 գրությամբ ներկայացված «Հայաստանի Հանրապետության կառավարության 2021 թվականի ապրիլի 1-ի թիվ 429-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ դիտողություններ և առաջարկություններ չկան:
	Ընդունվել է ի գիտություն

	4․ Պետական եկամուտների կոմիտե
	19․10․2023

	
	01/3-4/62395-2023

	    Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2021 թվականի ապրիլի 1-ի թիվ 429-Ն որոշման մեջ փոփոխություն կատարելու մասին» ՀՀ որոշման նախագիծը, որի վերաբերյալ հայտնում ենք հետևյալը․
    Նախագծի 68-րդ կետում նշված է, որ «Աղեղների և դրանց նետերին ներկայացվող պահանջները պետք է համապատասխանեն «ԳՕՍՏ Ռ 51715-2001», «ԳՕՍՏ Ռ 52115-2003» և «ԳՕՍՏ Ռ 51549-2000» պահանջներին»: Թվարկված ԳՕՍՏ-երը հանդիսանում են 2001, 2003 և 2000 թվականներին ստեղծված Ռուսաստանի Դաշնության պետական ստանդարտներ: Հաշվի առնելով այն հանգամանքը, որ վերջին 20 տարիների ընթացքում աշխարհում ստեղծվել են տարատեսակ նոր կատարելագործված զինատեսակներ, որոնց տեխնիկական բնութագրերը հնարավոր է ընդգրկված չլինեն այս ստանդարտներում, առաջարկում ենք նախ և առաջ Հայաստանի Հանրապետության օրենսդրությամբ սահմանել նոր պետական ստանդարտներ՝ հաշվի առնելով ոլորտի գիտատեխնիկական բոլոր ձեռքբերումները, և սառը ու նետողական զենքերի դասակարգումը սահմանել ըստ դրանց հզորության:
	Մասամբ է ընդունվել
Ներկայացված նախագծի նպատակն է ՀՀ կառավարության 2005 թվականի ապրիլի 21-ի «Քաղաքացիական և ծառայողական զենքի ու դրա փամփուշտների տեխնիկական կանոնակարգը հաստատելու մասին» N 605-Ն որոշման մեջ կատարված լրացումներին քաղաքացիական և ծառայողական զենքի և ռազմամթերքի քրեագիտական պահանջների համապատասխանությունը ապահովելը  Ներկայացված դիտարկումը կքննարկվի հետագայում ոլորտը կարգավորող համապատասխան իրավական ակտերի նախագծերի մշակման գործընթացի շրջանակներում։

	5․ Ֆինանսների նախարարություն
	23․10․2023թ․

	
	01/11-1/20573-2023

	    ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2021 թվականի ապրիլի 1-ի թիվ 429-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ առաջարկություններ և դիտողություններ չունի:
	Ընդունվել է ի գիտություն

	6․  Էկոնոմիկայի նախարարություն
	22․11․2023թ․

	
	01/19807-2023

	    Ի պատասխան Ձեր ս․թ․ հոկտեմբերի 10-ի N 43/21/121880-23 գրության` նախարարությունը, քննարկելով «Հայաստանի Հանրապետության կառավարության 2021 թվականի ապրիլի 1-ի թիվ 429-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ նախագիծ), ներկայացնում է Նախագծի 1-ին կետով հաստատված հավելվածի 14-րդ գլխի նոր խմբագրության վերաբերյալ հետևյալ առաջարկությունները․
· 60-րդ կետը շարադրել հետևյալ խմբագրությամբ․
[bookmark: _Hlk148012999][bookmark: _Hlk136366856][bookmark: _Hlk136366746]«60․ Աղեղները ենթակա են քրեագիտական պահանջներին համապատասխանության փորձարկման։ 27 կգ/ուժ-ից բարձր ձգման ուժ ունեցող ունիվերսալ աղեղներն ենթակա են համապատասխանության գնահատման՝ Հայաստանի Հանրապետության կառավարության 2005 թվականի ապրիլի 21-ի «Քաղաքացիական և ծառայողական զենքի ու դրա փամփուշտների տեխնիկական կանոնակարգը հաստատելու մասին» N 605-Ն որոշմամբ սահմանված պահանջներին համապատասխան»,
· 63-րդ կետում «պատրաստվում են» բառից հետո ավելացնել «անվտանգ» բառը,
· 65-րդ կետում «պարունակել» բառից հետո ավելացնել «թունավոր» բառը,
· 68-րդ կետը շարադրել հետևյալ խմբագրությամբ․
«68․ Աղեղներին և դրանց նետերին ներկայացվող պահանջները պետք է համապատասխանեն «ԳՕՍՏ Ռ 51715-2001» (փոփոխություններով), «ՀՍՏ ԳՕՍՏ Ռ 52115-2023» (փոփոխություններով) և «ՀՍՏ ԳՕՍՏ Ռ 51549-2022» (փոփոխություններով) պահանջներին՝ բացառությամբ ունիվերսալ սպորտային/որսորդական աղեղների, որոնք պետք է համապատասխանեն Հայաստանի Հանրապետության կառավարության 2005 թվականի ապրիլի 21-ի «Քաղաքացիական և ծառայողական զենքի ու դրա փամփուշտների տեխնիկական կանոնակարգը հաստատելու մասին» N 605-Ն որոշման պահանջներին»։»:
	Ընդունվել է 

	7. Արդարադատության նախարարություն
	20․12․2023թ․

	
	/27.3/54150-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2021 թվականի ապրիլի 1-ի թիվ 429-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

    Նախևառաջ, անհրաժեշտ ենք համարում հայտնել, որ «Հայաստանի Հանրապետության կառավարության 2021 թվականի ապրիլի 1-ի թիվ 429-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է Հայաստանի Հանրապետության կառավարության 2021 թվականի ապրիլի 1-ի թիվ 429-Ն որոշման հավելվածում (այսուհետ՝ Հավելված) կատարել փոփոխություն: Այս կապակցությամբ հարկ ենք համարում հայտնել, որ Հավելվածի 1-ին կետի համաձայն՝ սույն քրեագիտական պահանջները սահմանում են Հայաստանի Հանրապետության տարածքում արտադրվող, Հայաստանի Հանրապետության տարածք ներմուծվող և Հայաստանի Հանրապետության տարածքից արտահանվող քաղաքացիական ու ծառայողական զենքի և ռազմամթերքի՝ ազդանշանային սարքի և գազային զենքի, օդաճնշիչ զենքի, ակոսափող և ողորկափող հրազենի, կառուցվածքով զենքին նմանվող արտադրանքի, ակոսափող և ողորկափող հրազենի, գազային զենքի և ազդանշանային սարքի փամփուշտների, ինչպես նաև սառը շեղբավոր և նետողական զենքի, ընդհանուր և հատուկ նշանակության, գոյատևման, զբոսաշրջային դանակների, որսորդական դաշույնների, սպորտային, հանգստի և ժամանցի արբալետների, աղեղների և դրանց համար նախատեսված նետերի շրջանառությունը կարգավորող լրացուցիչ սահմանափակումներ: Նկատի ունենալով, որ ՀՀ Ազգային ժողովի կողմից 2023 թվականի դեկտեմբերի 4-ին առաջին ընթերցմամբ ընդունվել է ««Զենքի շրջանառության կարգավորման մասին» օրենքում փոփոխություններ և լրացումներ կատարելու մասին» օրենքը (Պ-675-09.10.2023,04.12.2023-ՊԱ-011/1), որով կատարվել են ծավալուն փոփոխություններ, մասնավորապես՝ օրենքում կիրառվող հասկացությունները շարադրվել են նոր խմբագրությամբ՝ առաջարկում ենք Նախագծի ընդունումն իրականացնել նշված օրենքի ընդունումից հետո՝ համապատասխան փոփոխություններ նախատեսելով նաև Հավելվածի այլ կետերում: Հարկ է նկատի ունենալ, որ Նախագծի հիմնավորման մեջ նշվում է նետողական զենքի հասկացությունը, որը վերոնշյալ օրենքի նախագծով շարադրվել է այլ խմբագրությամբ:
Անդրադառնալով Նախագծով նախատեսված փոփոխությանը, հայտնում ենք հետևյալը.
	Մասամբ է ընդունվել 
Նախագիծը մշակվել է ՀՀ կառավարության 2023 թվականի հոկտեմբերի 6-ի «Հայաստանի Հանրապետության կառավարության 2005 թվականի ապրիլի 21-ի N 605-Ն որոշման մեջ լրացումներ կատարելու մասին»  N 1837-Ն որոշմամբ կատարված լրացմանը՝«սպորտային աղեղ» արտադրանքին առնչվող ստանդարտի (մեթոդիկա) ներառման վերաբերյալ՝ «աղեղ» արտադրանք ներմուծող տնտեսավարողների կողմից սերտիֆիկացման/մաքսազերծման հետ կապված խնդիրները կարգավորելու նպատակով։
Միաժամանակ նպատակահարմար ենք համարում առնչվող իրավական ակտերը վերանայել և համապատասխան փոփոխություններ իրականացնել  ««Զենքի շրջանառության կարգավորման մասին» օրենքում փոփոխություններ և լրացումներ կատարելու մասին» օրենքի (Պ-675-09.10.2023,04.12.2023-ՊԱ-011/1) ընդունումից հետո։ 


	1. Նախագծի 1-ին կետով նոր խմբագրությամբ շարադրվող Հավելվածի 61-րդ կետի «սպորտային-որսորդական» և «դեկորատիվ և հուշանվերային» ձևակերպումներն առաջարկում ենք վերանայել՝ նկատի ունենալով, որ ՀՀ կառավարության 2005 թվականի ապրիլի 21-ի թիվ 605-Ն որոշման մեջ կիրառվում է «ունիվերսալ սպորտային և որսորդական աղեղներ», ինչպես նաև «գեղարարական և հուշանվերային» ձևակերպումները:
	Ընդունվել է

	2․ Նախագծի 1-ին կետով նոր խմբագրությամբ շարադրվող Հավելվածի 68-րդ կետի «ԳՕՍՏ Ռ 52115-2003» և «ԳՕՍՏ Ռ 51549-2000» բառերից առաջ առաջարկում ենք լրացնել «ՀՍՏ» բառը՝ նկատի ունենալով ՀՀ կառավարության 2005 թվականի ապրիլի 21-ի թիվ 605-Ն որոշման IX-րդ գլուխը:
	Ընդունվել է

	8. ՀՀ վարչապետի աշխատակազմի պետաիրավական վարչություն
	01.02.2024

	    1. Ներկայացված նախագծով տրվում են աղեղների տեսակներ (ըստ իրենց նախատեսվածության), որոնց բնութագրումներն, ըստ էության, առավելապես ընդհանուր նկարագրություն են: Մինչդեռ, ակնկալվում է, որ պետք է նախատեսվեին քրեագիտական պահանջներին հատուկ կարգավորումներ, օրինակ, թե ինչ կառուցվածքային առանձնահատկություններ պետք է ունենան ունիվերսալ սպորտային-որսորդական աղեղն ու հանգստի և ժամանցի աղեղը, որպիսի պարագայում հնարավոր կլինի դրանք տարբերակել միմյանցից: 
2. Նախագծով նախատեսվում է, որ աղեղներին և դրանց նետերին ներկայացվող պահանջները պետք է համապատասխանեն «ԳՕՍՏ Ռ 51715-2001» (փոփոխություններով), «ՀՍՏ ԳՕՍՏ Ռ 52115-2023» (փոփոխություններով) և «ՀՍՏ ԳՕՍՏ Ռ 51549-2022» (փոփոխություններով) պահանջներին՝ բացառությամբ ունիվերսալ սպորտային-որսորդական աղեղների, որոնք պետք է համապատասխանեն Հայաստանի Հանրապետության կառավարության 2005 թվականի ապրիլի 21-ի «Քաղաքացիական և ծառայողական զենքի ու դրա փամփուշտների տեխնիկական կանոնակարգը հաստատելու մասին» N 605-Ն որոշման պահանջներին։ Մինչդեռ, նշված որոշման հավելվածի 20․1-ին կետով սահմանված է, որ ունիվերսալ սպորտային/որսորդական աղեղների անվտանգության պահանջները, ինչպես նաև մակնշմանը, փաթեթավորմանը ներկայացվող պահանջները պետք է համապատասխանեն ԳՕՍՏ Ռ 52115 ստանդարտով սահմանված պահանջներին, որպիսի պարագայում անհասկանալի է առաջարկվող կարգավորման նախատեսման նպատակը:

	Ընդունվել է

